
O diä forse egregiamente,

Ma no a posso digerî,

Perchè hò sempre sentïo dî,

Che un-na cosa che vixin-na

A non è pericolosa,

A no pêu mai, caspittin-na!

Dä lontan ëse dannosa.



Dixe un atro, ch’o l’è un mâ

Da no poeìse annoverâ

Frà e maottie ciammae epidemiche,

Contaggiose, e manco endemiche;

Ma ch’o l’è un-na frûta nêuva

Che in ti libbri a no se trêuva,

Che a l’exigge con raxon

O so vëo tegnico nomme,

Ma ciammâla o no sà comme,

Se Damaschina, o Brignon.



Gh’è un-na grande confuxion

Frà i seguaci d’Esculapio

D’opiniôin, scistemi, e ippotexi

Sorve questo Morbo ezotico

Chi minaccia vegnî indegeno,

E qualcun dixe politico.



Un Tedesco vêu persciste

Che in t’un animâ o l'existe

Ai nostri êuggi impercettibile

Chi s’attacca ä nostra pelle,

Ai cavelli, in te parpelle,

Ne-o vestî... ch’o l’è volatile,

Coscì o passa invisibiliter

